
Létzebuerg, den 28. August 2026

Har President,

esou wéi d’Chambersreglement et virgesait, biede mir lech, dés parlamentaresch Fro un den Har
Inneminister an un d’Madamm Medien- a Justizminister weiderzeleeden.

Den 11. Juli 2026 huet an der Stad Létzebuerg den ,Equality March“ am Kader vun der ,Luxembourg
Pride” stattfonnt. D’Zuel vun den Deelhueler ass politesch relevant. D’Stad Létzebuerg hat fir
d’Organisatioun vun der “Luxembourg Pride” 2026 e Budget vun 250.000 Euro, duebel esou vill wéi Esch,
bereetgestallt, a wann do némme 500 Leit waren, dann huet d’Stad 500 € pro Deelhueler ausginn.
Duerfir ass et wichteg, fiabel Zuelen ze hunn, fir eng rational politesch Debatt ze féieren.

An engem Tageblatt-Artikel vum 13. Juli (,Dieser Kampf ist nicht vorbei: Warum Sichtbarkeit keine
Selbstverstdndlichkeit ist”) heescht et: ,Vor diesem Hintergrund marschieren am Samstag rund 3.000
Menschen — queer und straight, Familien, Vereine, Unternehmen und Politiker — beim Equality March
unter dem Motto ‘Growing Together’ durch die Hauptstadt.” RTL hat schonns den 12. Juli getitelt : « Des
milliers de personnes ont défilé pour la ‘Pride’ a Luxembourg-ville ».

Dés Zuele mussen awer ugezweifelt ginn. Engersdits hunn aner Medie vun enger méi gerénger
Gréisstenuerdnung geschwat, konkret: vun zéngmol manner, also Honnerten Deelhueler. Sou huet et
um Online-Site vum Luxemburger Wort geheescht: “Hunderte feiern die Riickkehr der Pride”.
D’Luxembourg Times huet sech op Facebook entscheet fir: “Hundreds of people took to the streets of
Luxembourg City on Saturday.”

Leit, déi d’Parade gesinn hunn an déi mir gefrot hunn, hu vu maximal 500 Deelhueler geschwat. Mir
hunn och eng Fotosanalys vum Héichpunkt um Knuedler gemaach, wou den , Equality March” ukomm
ass a wou direkt dono d’Riede vu Ministeren an Organisateure gehale gi sinn. Mir sinn do op téscht 250
an 300 Leit komm. Wann ee seet, datt e puer Leit net méi do waren oder net am Bild sinn, da komme
mir op maximal 500 Leit. Dat passt bei den Online-Artikel vum Tageblatt vum 13. Juli (“Warum der
Knuedler kein Ort zum Zusammenkommen ist”). “Bei der Luxembourg Pride am Samstag blieb der
GrofSteil des Knuedler in der Hauptstadt leer”.

Mir ginn also vu maximal 500 Deelhueler aus, mee mir hate keen Zougang zu engem Video vum Marsch,
wou een transparent, novollzéibar an objektiv hatt kéinten d’Deelhueler zielen.

An désem Kontext wéilte mir der Regierung gar follgend Froe stellen:

1. Gétt et zu Létzebuerg eng staatlech Institutioun oder eng neutral Organisatioun, déi bei
Manifestatiounen, éffentlechen Evenementer oder Demonstratiounen d’Zuel vun den
Deelhueler systematesch erfaasst oder op d‘mannst schatzt?

2. Wéi eng Roll spillt d’Police bei der Erfaassung oder Schatzung vun der Zuel vun den Deelhueler
bei esou Manifestatiounen? Muss d’Police d’Zuel vun den Deelhueler erfaassen oder schatzen?
Wa jo, op wéi enger gesetzlecher oder administrativer Basis geschitt dat?

3. Goufen am Zesummenhang mam ,Equality March” vun der Police oder enger neutraler
Organisatioun Zuele betreffend d‘Deelhueler erhuewen oder geschat?

4. Sinn dés Zuelen éffentlech zouganglech? Wa jo, wou kénnen interesséiert Bierger dés Donnéeé
consultéieren? Wann nee, wéi vill Deelhueler goufen no désen Donnéeé gezielt oder geschat?

5. Op wéi eng Method gétt allgemeng bei der Erfaassung oder Schatzung vun der Zuel vun den
Deelhueler zeréckgegraff? Existéiert do eng intern Prozedur bei der Police? Wat fir
Héllefsméttel, wéi Videoopnamen, Fotoen, Loftbiller oder Kameraopnamen, gi benotzt?

6. Wann nach keng Zuelen, mee Videoopnamen an der Hand vun der Police oder enger anerer
staatlecher oder kommunaler Institutioun sinn, kann e Bierger dés Videoopnamen ufroen?
Wann nee, kann en Deputéierten oder e Gemengeconseiller dat maachen, baséierend um Art.1
vum Gesetz vum 14. September 2018 “relative a une administration transparente et ouverte”?
Wann nee, kann den Deputéierten oder Gemengeconseiller op d‘mannst d’'Demande maachen,
datt d’'Deelhueler, déi op dése Videoopnamen ze gesi sinn, gezielt ginn?

7. Vu dat munch Medie respektiv Journaliste komplett énnerschiddlech Zuele genannt hunn,
mussen déi staatlech finanzéiert Medien dem Bierger Beweiser virleeé fir hir Aussoen? Wann
sech erausstelle sollt, datt d’Zuelen an der Realitéit daitlech méi niddreg waren an de
betreffende Medium keng Beweiser virleeé kann, op deenen seng Ausso baséiert, ass et da
méiglech, als Bierger dése Medium wéinst Falschmeldung ze denoncéieren?

Mat déiwem Respekt,

/@\wu'

Tom Weidig
Deputéierten

Dan Hardy
Deputéierten





